
Ick woß en latjen Jonge (Moritz M. Nissen) 

Ick kömm där weesteram von Deng, 
von Otterne amhuch von Kleng; 
ick häj där faschet önj ’e Strum, 
ik häj där sillet önj ’e Prum. 
Ick woß en latjen Jonge. 

Där wöksen Krölle aw man Wäj, 
ick spalet där di hiele Däj; 
min Hart hat kand ja gorninj Nüdj, 
ick häj min Spall en ock min Brüdj. 
Ick woß en latjen Jonge. 

Ick klammert huch en woß sö grott, 
ick lüpp en spröng min Biene trat; 
ick släip sö raulick, driemt sö swetj, 
en oller wörden ’e Sike wetj. 
Ick woß en latjen Jonge. 

Am Wunterm schorret ick aw’t Iß 
en wörd da Bitte altidds wiß. 
Ma’n Wuppdi woß ick auer glojd, 
ick nömm min Hull en sönj en swujd. 
Ick woß en latjen Jonge. 

Ick stöj sö hal aw Wajakshuch, 
där woß ’e Hammel aj sö huch, 
doch grotter wörd min Hüß, min Wral, 
en ock min Hart, min Toochte al. 
O, woß ick Jonge blawen.    

